
Ligji pér tregjet financiare bazuar tek
teknologjia Blockchain, ndérmarrje guximtare
nga Shqgipéria

“Qeveria e Shqipérisé ka hedhur pér konsultim publik njé ligj té ri pér tregjet financiare bazuar tek
teknologjia Blockchain, gé mendojmé se éshté njé ndérmarrje shumé guximtare nga Shqipéria”, deklaroi
sot kryeministri Edi Rama, i ftuar njé nga eventet e organizuara nga Consulcesi, né kuadér té konferencés sé
41-té ndérkombétare té Komisioneréve té Mbrojtjes sé té Dhénave dhe Privatésisé.

Rama tha se kjo po arrihet “falé punés sé madhe té kryer nga njé grup personash”. Ai shprehu bindjen se
duke filluar kété proces konsultimi publik mbi legjislacionin ne kemi hapur njé rrugé té re mundésish pér
zhvillimin e vendit toné&”.

“Nuk jam kétu pér té folur pér Blockchain, uné personalisht jam artist, jo person i teknologjisé, por nuk
mendoj se detyrimisht duhet té jesh shkencétar qé té kuptosh se Blockchain pér heré té paré ka béré té
mundur né gjithé historiné e njerézimit ¢do lloj ndérveprimi pa gené nevoja pér té pasur palé té treté, apo
ndérmjetése”, — tha Rama.

Sipas tij, “ky éshté njé hap shumé i réndésishém drejt forcimit té besueshmérisé sa i pérket komunikimit
duke mos pasur né mes njé ndérmjetés”.

“Blockchain éshté njé instrument shumé mé i gjeré se sa vetém kaqg. Pérmes teknologjisé Blockchain do té
kemi mundésiné pér t'i dhéné né té ardhmen sistemeve, efikasitet mé té larté dhe siguri mé té madhe, si né
até té pronésisé”, — tha Rama.

Kryeministri tha se “né njé vend si Shqipéria Blockchain mund té ofrojé njé ményré shumé efikase pér
dérgesat e ardhura nga jashté, duke ulur té gjitha kostot dhe duke rritur shpejtésiné e ndérveprimeve”.

Rama foli edhe pér eksperiencén né sistemin e shéndetésisé, ku sipas tij, “po shikojmé se né fillimet e saj ka
rezultate shumé inkurajuese pérmes kétij sistemi, ku askush nuk mund té shmanget nga detyrimet apo
detyrat e tij”.




